
ИЗВЕШТАЈ ЗА РАБОТАТА НА ЛОКАЛНИОТ ЕКОНОМСКО - СОЦИЈАЛЕН СОВЕТ НА 

ОПШТИНА БИТОЛА ЗА ПЕРИОДОТ ОКТОМВРИ 2022 – МАРТ 2023
Март, 2023

1.  Конститутивна седница на новиот состав на ЛЕСС 
На 19.10.2022 беше одржана конститутивна седница со што беше формиран новиот состав на Локалниот економско социјален совет на општина Битола. Беше одржана првата конститутивна седница, на која едногласно за претседавач беше избрана д-р Гордана Балтовска, претставник на Организација на работодавачи, вработена во АД Стопанска банка Битола. За заменик претседавач на ЛЕСС, е избран секретарот на општина Битола, Борче Димитровски и за секретар на ЛЕСС, Цветанка Ристовска, Раководител на одделение за административни и општи работи - претставник од администрацијата на Општина Битола. 
Градоначалникот Коњановски, им се заблагодари на сите присутни за нивниот интерес за работа во ова тело, во кое ќе се разгледувааат важни прашања од економијата, образованието и социјалната работа.
Градоначалникот истакна дека особено е важно конституирањето на овој совет да не остане само на хартија, туку од него да произлезе акциски план и годишна програма, за кои после периодот кој ќе се предвиди, ќе може да се каже дека во најголем процент, активностите се реализирани. Во овој контекст, истакна дека е отворен за постојана соработка со сите претставници на ЛЕСС – от, за да може пред се полесно да се надминат  моменталните предизвици со кои се соочуваат сите, но и да се мотивираат младите да делуваат во својата општина, да се создадат услови за намалување на невработеноста, колку што може да се влијае на подобрување на состојбата со понудата и побарувачката на пазарот на трудот, да се подобрат можностите за образование, згрижување на децата од предучилишна возраст, како и да се иницираат решенија за подобрување на можностите за социјално ранливите категории. 

На конститутивната седница, беше побарана измена на Деловникот, заради негово усогласување со потпишаната спогодба помеѓу Општина Битола, Организацијата на работодавачи и Сојузот на синдикати и Конфедерацијата на слободни синдикати на Македонија.

Новиот претседавач на ЛЕСС, д-р Гордана Балтовска, нагласи дека ќе се залага за активно работење на Локалниот економско социјален совет, со цел навремена и успешна реализација на целите кои ќе бидат дел од програмите.
Заменик претседавачот, Борче Димитровски, нагаласи дека новиот состав на ЛЕСС започнува со активности веднаш, а како прва активност е и Форумот насловен „Урбана мобилност“, закажан за 3 ноември, во соработка со Младинскиот културен центар, а како дел од проектот „Унапредување на социјалниот дијалог во заедницата“ поддржан од Меѓународниот центар Улоф Палме од Шведска. На овој форум, беше предвидено пренесување на искуства од збратимените градови на Битола на определената тема.

2. Форум насловен ,,Урбана мобилност-можности и практики и одржливи проекти”
На 3 ноември 2022 во хотел Милениум беше одржан Форумот насловен ,,Урбана мобилност-можности и практики и одржливи проекти” во соработка со Младинскиот културен центар, а како дел од проектот  „Унапредување на социјалниот дијалог во заедницата“ поддржан од Меѓународниот центар Улоф Палме од Шведска. Јавната дискусија на оваа тема се организираше поради актуелноста на истата, а со цел да се развие активна дискусија меѓу граѓаните, да се извлечат заклучоци и решенија за општина Битола, кои заеднички би ги адресирале до донесувачите на одлуките. 

На овој настан се опфатија три клучни аспекти на темата урбана мобилност релевантни за состојбата во нашиот град: инфраструктура (алтернативни начини на градски сообраќај, јавен градски превоз), заштита на животна средина (намалување на загаденоста) и одговор на енергетската криза. 

На настанот беа опфатени следните теми:

 - „Имплементација на проекти и одржливи решенија во областа на урбаната мобилност во општина Битола – активни постапки и планови“ Борче Димитровски, заменик претседавач на ЛЕСС на Општина Битола 
- ,,Урбана мобилност – можности, практики и одржливи проекти - „Битола – како до одржлива урбана мобилност?“  Проф д-р Никола Крстаноски, Технички факултет Битола
 - „Урбанистичко планирање и урбана мобилност“, Дипл.инженер архитект, Благојче Цветковски, ЈП за урбанистичко планирање, проектирање и инженеринг 
- „Урбанистичко планирање и урбана мобилност“, Дипл. сообраќаен инженер, Томе Кукановски, ЈП за урбанистичко планирање, проектирање и инженеринг ЈП за урбанистичко планирање, проектирање и инженеринг 
- „Планирање на одржлива урбана мобилност – искуства од Скопје“, Дипл.инженер архитект, Снежана Домазетовска, одделение за урбанистичко планирање во Општина Центар
-Искуства од Општина Стари Град, Радослав Марјановиќ, Претседател на Општина Стари Град, Белград 
Заменик претседавачот на ЛЕСС и секретар на општина Битола, Борче Димитровски, во својот говор насловен: „Имплементација на проекти и одржливи решенија во областа на урбаната мобилност во општина Битола – активни постапки и планови“, информираше дека, конечно она за што се говори повеќе од една деценија во Битола, за неколку месеци ќе почне да се имплементира. Тој нагласи дека, оваа локална самоуправа, поддржувајќи го континуитетот, одлучи да изврши проверка на изготвената документација во изминатиот период во соработка со стручни лица, така што општина Битола во моментот има основен сообраќаен проект со одобрение, а во фаза е изработката на градежен проект. Овој проект го опфаќа прстенот околу центарот, односно големите булевари, а во првата фаза ќе се започне со велосипедски патеки на улиците Васко Карангелевски и Партизанска. Со целосната реализација на проектот, ќе се овозможи растеретување на сообраќајот во централното градско јадро, со што ќе се овозможи непречено движење со велосипед по велосипедски патеки од периферијата до центарот. Димитровски нагласи, дека во насока на подобрување на урбаната мобилност, особено е важна и изработката на генералниот урбанистички план, која е веќе започната, затоа што стариот ГУП на Битола, бил изготвен во 1999 година, согласно тогашните потреби на градот.

Во делот на урбанистичкото планирање и урбаната мобилност во Битола, говореа Благојче Цветковски и Томе Кукановски, од јавното претпријатие за урбанистичко планирање, проектирање и инженеринг при општина Битола.

Професорот Никола Крстаноски, од Техничкиот факултет во Битола, стави акцент на изворот на проблемот во современите градови и современиот пристап за негово решавање преку одржлива мобилност, специфичностите кои бараат посебен пристап, недостатоците кои датираат од минатото, проблемите со постојното законодавство и уличната инфраструктура, како и проблемот со организацијата на јавен градски превоз.

За искуствата од Скопје во однос на планирањето и одржливата урбана мобилност, зборуваше Снежана Домазетовска од одделението за урбанистичко планирање при општина Центар, член на Здружението „Скопје на точак“.

На јавната дискусија, присуствуваше и Душан Петриќ, претседател на советот на општина Стари град, кој ги пренесе искуствата и состојбите во збратимениот град на Битола, Стари град – Белград.

3.  Јавна презентација на Финален извештај за Изработка на зелен катастар

На 08.11.2022 година во просториите при Советот на Општина Битола се одржа јавна презентација на Финалниот извештај за Изработка на зелениот катастар на која учествуваа и претставници од ЛЕСС.

Според Законот за јавно зелениоло член 5 став 1 и согласно издвоените финансиски средства во Програмата за животна средина за 2022 година, со јавна набавка беше избран изработувач за изработка на стратешкиот документ Зелен катастар. Операторот беше потребно да изврши детално снимање и попишување на површината во која беа опфатени дрвенести таксиоми на територијата на Општина Битола во рамките на Централното Градско Подрачје за 6000 точки.

4. Јавна дебата на приоритетни области за поднесување на предлог проекти од НВО во рамките на проектот RELOAD 2 (УНДП)

На 01 ноември 2022 во организација на Општина Битола преку информираност и вклученост на Здруженијата на граѓани, во просториите на Советот на општина Битола, се одржа јавна дебата за приоритетните области за 2023 година за поднесување на предлог проекти од страна на здруженијата на граѓани, а во врска со проектот ReLOaD2. 

На оваа дебата учествуваа и Здруженија на граѓани со давање на свое мислење, видување и сугестии за предлог приоритетните области кои ќе бидат вклучени во насоките за поднесување проекти по јавниот повик (кој што дополнително ќе биде објавен).
Како приоритетни области за 2023 година се утврдени: заштита на животната средина и одржлив развој, култура и културно наследство, социјална кохезија и намалување на сиромаштијата и активности поврзани со младите.

5. Јавна дискусија за поддршка на локалниот бизнис за развој на туризмот 

Како дел од Програмата по повод одбележувањето на Денот на ослободувањето на Битола, во организација на Младинскиот културен центар, во рамките на Европската недела на претприемништво, се одржа јавна дискусија на тема „Поддршка на локалниот бизнис за развој на туризмот“. На настанот зедоа учество претставници од Универзитетот „Свети Климент Охридски“, претставници од локалните мали и средни претпријатија и иновативни бизниси, граѓанскиот сектор и други локални чинители и претставници на ЛЕСС.

Присутните ги поздрави градоначалникот на општина Битола, Тони Коњановски, кој истакна дека поддршката на претприемништвото, воведувањето на иновативен пристап во бизнисите и успешната реализација на бизнис идеите, се особено значајни за времето во кое живееме, за соодветно надминување на предизвиците со кои се соочуваме. Токму затоа, партнерскиот однос помеѓу општината, невладиниот сектор и бизнис секторот, мора постојано да се надградува, за да може да се постигнат одржливи и општествено корисни решенија, кои ќе донесат подобра иднина за нашиот град. Како локална самоуправа, ваквиот пристап се применува во секојдневното работење, преку поддршка на идеи и иницијативи од граѓани кои се однесуваат на различни сфери од нашата надлежност, а од неодамна и преку локалниот економско социјален совет, кој се очекува дека ќе значи и дополнителна стимулација за нови претприемачки идеи кои ќе се развиваат во Битола.

Општина Битола, традиционално и оваа година ја поддржа иницијативата на Младинскиот културен центар, за организација на јавна дискусија во рамките на Европската недела на претприемништво, каде главниот акцент е ставен на поддршката на локалниот бизнис за развој на туризмот. Како општина, располагаме со големо културно историско, но и природно богатство, кое претставува вистинска атракција за туристи од сите страни на светот. Обврска на сите нивоа на власт е да ги преземеме потребните мерки за заштита и афирмација, да ги збогатиме со дополнителни содржини, соодветни на нивните карактеристики, а со тоа, сите општествени чинители заедно, да дадеме влог кон развојот на туризмот во Битола.

Истакна дека придонесот кон развој на културниот туризам, поддршката на Националниот парк Пелистер, како и повеќе инфраструктурни проекти кои ги имплементираме, ќе бидат од значаен бенефит и за локалните бизниси и развојот на туризмот во Битола.

 На јавната дискусија беа претставени повеќе идеи и предлози, како и можности за преземање на конкретни чекори за развој на туризмот во Битола.

6. Настан за вмрежување во Општина Гостивар 

Во организација на Асоцијацијата за демократска иницијатива (АДИ) Гостивар во соработка со Локалниот економско социјален совет (ЛЕСС) Гостивар, на 29 ноември 2022 година беше организиран Настан за вмрежување на Локално економско социјалните совети.

АДИ Гостивар го реализираше настанот во соработка со Младинскиот културен центар – Битола во рамките на проектот „Унапредување на социјалниот дијалог во заедницата“ со поддршка на Меѓународниот центар Олоф Палме од Шведска.

Настанот за вмрежување има за цел да ги вклучи ЛЕССовите од неколку општини во дискусија околу нивните моментални активности, дебата за актуелните социо-економски случувања и можности за идно заедничко делување. 

На настанот присуствуваа и претставници на ЛЕСС Битола.

7. Национален настан за вмрежување на Локалните економско-социјални совети 

На 23 декември 2022 година се одржа Национален настан за вмрежување на Локалните економско-социјални совети (ЛЕСС) во организација на МКЦ Битола и партнерските организации Мултикултура Тетово, АДИ Гостивар, СППМД Кавадарци и ОЖО Свети Николе со поддршка на Меѓународниот институт Олоф Палме од Шведска.

Средбата овозможи размена на мислења и унапредување на соработката. На средбата зедоа учество претставници од ЛЕСС Струмица, Куманово, Кичево, Битола, Ресен, Кавадарци, Тетово, Гостивар, Свети Николе, како и претставници од Министерството за труд и социјална политика, Меѓународната организација на трудот од Скопје, Организацијата на работодавачи на Македонија, Сојузот на синдикати на Македонија и Бизнис конфедерацијата на Македонија.

Заклучоци:

• Постојат разлики во активноста и функционирањето на ЛЕСС од општина до општина. Досега се формирани 15, но имаме далеку поголем број на општини. Целта е следната година да се формираат барем уште 5 нови.

• Унапредувањето на работата на ЛЕСС е долготраен процес со пречки и предизвици, клучно е да постои институционална меморија кај локалната самоуправа. 

• Се препорача поголема соработка меѓу националниот Економско-социјален Совет и ЛЕСС.

• Активно вклучување на младите во работата на ЛЕСС со цел изнаоѓање квалитетни решенија за вработување и спречување на миграцијата.

• Да се истакне важноста на ЛЕСС во изнаоѓање решенија за справување со енергетската криза.

• ЛЕСС е важен двигател за развој на социјалната и економската сфера во општините, треба да се зајакнува и потребно е понатамошно вмрежување!

8. Јавна расправа по Нацрт Закон за работни односи 

Претставници на ЛЕСС Битола, на 27 јануари 2023 присуствуваа на јавната расправа за Нацрт Законот за работни односи. Работната група при Министерството за труд и социјална политика ги презентираше новитетите во нацрт верзијата за Законот за работни односи и ги сослуша предлозите од присутите кои беше речено дека ќе бидат земени предвид во пишување на финалниот документ.

2.9. Подготовка на Стратегија за локален економски развој
Со поддршка од УСАИД и работната група од ЛЕСС Битола и во соработка со дел од другите членови на ЛЕСС, започнато е изготвувањето на Стратегијата за локален економски развој на општина Битола. Реализирани се следните активности:

· Изготвени се прирачници како насока за определување на Цели и визија на општината

· Изготвена е Swot анализа и во тек е изготвување на акциски план

· Одржани се 3 работилници на тимот од општина Битола со консултантите од УСАИД

· Воспоставена е соработка со Завод за статистика, Централен регистар, Управа за јавни приходи, Центар за развој на Пелагониски плански регион

· Спроведена е анкета за испитување на јавното мислење за потребата од подобрување и локалниот развој на општината

· Спроведена е анкета со бизнис секторот

Во периодот кој следува, ќе биде одржана четвртата работилница со УСАИД, подготвената нацрт стратегија ќе биде доставена до сите членови за дополнувања, забелешки и предлози, по што финалната верзија, ќе биде доставена до Советот на општина Битола.

Прилог на Извештајот е Акциски план за работа на ЛЕСС 2023 -2025
Изготвил:
Цветанка Ристевска
Секретар на ЛЕСС Битола 

